Etidyan Entenasyonal Ak Nimewo Sekirite Sosyal

Eske w Ozetazini tanporéman pou ale nan yon kolgj,
yon lekol pou aprann yon lang, yon lekol pwofesyonel
oswa lekol non-akademik avek yon klasifikasyon elév ki
paimigran F-1, M-1, oswa J-1?7 Lekol ou a ka mande w
pou nimewo Sekirite Sosyal ou. Kek kolej ak lekol itilize
nimewo Sekirite Sosyal kom nimewo idantifikasyon
elév la. Si w pa gen yon nimewo Sekirite Sosyal, kolej
la oswa lekol la ta dwe kapab ba w yon |6t nimewo
idantifikasyon.

Yo jeneralman asiye nimewo Sekirite Sosyal yo pou
moun ki gen otorizasyon pou travay Ozetazini. Yo
itilize nimewo Sekirite Sosyal yo pou rapote salé w bay
gouvenman an epi pou detemine elijiblite pou benefis
Sekirite Sosyal. Sekirite Sosyal pa pral asiye w yon
nimewo senpleman paske w bezwen enskri nan yon
koléj oswa yon lekol.

Ki sa pou m fé pou m ka travay Ozetazini?

Si w vle jwenn yon djob nan kolgj kote w ale a, ou
ta dwe kontakte ofisyel lekol la ki deziye pou elév
entenasyonal yo. Ofisyél sa a kapab di w si w elijib pou
travay nan lekol la epi li ka ba w enfomasyon sou ki
kalite djob ki disponib. Epitou, lekol ou a ka apwouve
kek travay ki andeyo lekol la ki limite, jan yo pemet
sa a dapre regleman Depatman Sekirite Enterye
(Department of Homeland Security, DHS). Si lekol ou a
te otorize w pou travay swa nan lekol la swa andeyo
lekol la, epi ou satisfé kondisyon elijiblite Sekirite
Sosyal ki dekri nan pwochen seksyon an, ou ka
jwenn yon nimewo Sekirite Sosyal.

Ki jan pou m aplike pou yon nimewo

Sekirite Sosyal?

Anjeneral, se selman moun ki pa sitwayen ki gen
peémisyon nan men DHS pou travay ka aplike pou yon
nimewo Sekirite Sosyal. Nou sijere pou ret tann 48 édtan
apre w fin rapote nan lekol ou a pou aplike pou yon
nimewo Sekirite Sosyal. Lé w ret tann sa pral asire nou
ka verifye estati imigrasyon w avek DHS.

Pou aplike pou yon nimewo Sekirite Sosyal nan biwo
lokal Sekirite Sosyal ou a:

« Ranpli yon aplikasyon pou yon kat Sekirite Sosyal;
epi
« Montre nou kék dokiman ki pwouve:
— Estati imigrasyon ki ba w otorizasyon pou
travay,
—Laj; ak
—Idantite.

Estati imigrasyon

Pou pwouve estati imigrasyon w, ou dwe montre nou
yon tenm admisyon ki valid nan paspo etranje w ki poko
ekspire ansanm ak dosye rantre/soti w (Fom 1-94), si li
disponib. Si w se yon elév F-1 oswa M-1, ou dwe montre
tou Setifika Elijiblite pou Estati Etidyan ki pa Imigran (Fom
[-20). Si w se yon vizité etranje J-1, ou dwe montre nou
Setifika Elijiblite w pou Estati Vizité Etranje (Fom DS-2019).

Elijiblite pou travay

Si w se yon elév F-1 epi w elijib pou travay nan lekol
la, ou dwe bay yon lét ki sot nan men ofisyel lekol la
deziye ki

« ldantifye w;

+ Konfime estati aktyel ou nan lekol la; epi

« ldantifye anplwayé w ak tip travay w ap fé oswa w
pral fe.

Epitou nou pral bezwen we evidans travay, tankou
yon souchek resan oswa yon lét ki sot nan men
anplwaye w la. Sipévizé w la dwe siyen epi mete dat sou
let li ekri konsénan travay ou. Lét sa a dwe dekri

« Travay w ap f&;

« Dat ou te kdbmanse travay;

- Kantite edtan w ap travay, oswa ou pral travay; epi
+ Non ak nimewo telefon sipévize w.

Si w se yon elév F-1 ki otorize pou travay nan
fomasyon eskole pratik (curricular practical training,
CPT), ou dwe ban nou Fom I-20 epi se pou ofisyel lekol
la deziye a ranpli epi siyen paj ki gen rapo ak travay la.

Si w se yon elév F-1 oswa M-1 epi w genyen yon pémi
pou travay (FOm I-766) ki sot nan DHS, ou dwe prezante
l.

Si w se yon elév J-1, elév estajye, oswa vizite
enténasyonal, ou dwe bay yon let parenn ou te ekri pou
sipote w. Lét la ta dwe ekri sou papye a antéet parenn ou
an avek yon siyati orijinal ki otorize w pou travay.

Nou paka travay sou aplikasyon w lan si

« Travay nan lekol ou a oswa CPT w la komanse plis
pase 30 jou apati dat aplikasyon w lan; oswa

+ Dat pou kdmanse travay ki sou pemi travay DHS ba
w la (FOm [-766) se yon dat alavni.

Laj

Ou dwe prezante batisté etranje w la si w gen youn
oswa ou ka jwenn li nan yon espas 10 jou ouvrab. Si w
paka prezante batisté etranje w, nou ka konsidere lot

dokiman, tankou pasp® w oswa yon dokiman DHS te ba
w, kom prév pou laj ou.

Idantite

Nou ka sélman aksepte kek dokiman kom prev
idantite. Yon dokiman ki akseptab dwe ajou (pa ekspire)
epi li dwe montre non w, enfomasyon ki idantifye w,
epi preferableman, yon foto ki resan. Sekirite Sosyal
pral mande pou | weé dokiman imigrasyon aktyél ou yo,
tankou yon tenm admisyon ki valab nan paspo etranje
w ki poko ekspire ak dosye rantre/soti w (Fom 1-94), si |
disponib.

Tout dokiman yo ta dwe orijinal oswa kopi ajans ki
pwodui yo a sétifye. Nou paka aksepte fotokopi oswa
kopi dokiman yo ki notarye. Epitou nou paka aksepte
yon resi ki montre ou te aplike pou dokiman an. Nou
ka itilize yon dokiman pou de bi. Pa egzanp, nou ka
itilize tenm admisyon w lan nan paspo etranje w ki pa
ekspire a kom prév pou ni elijiblite w ni idantite w.

Eske m bezwen yon nimewo Sekirite Sosyal

anvan m komanse travay?

Nou pa oblije w pou gen yon nimewo Sekirite
Sosyal anvan w komanse travay. Sepandan, Internal
Revenue Service egzije pou anplwaye yo itilize yon
nimewo Sekirite Sosyal pou rapote salée. Toutpandan
w ap tann pou resevwa nimewo Sekirite Sosyal ou a,
anplwaye w la ka itilize yon lét ki soti nan men nou ki
fe konnen ou te aplike pou yon nimewo. Anplwaye
w la itilize dokiman imigrasyon w lan kom prev
otorizasyon ou genyen pou travay Ozetazini. Anplwaye
yo ka jwenn plis enfomasyon sou enténét la nan
www.socialsecurity.gov/employer/hiring.htm.

www.socialsecurity.gov

Pou kontakte Sekirite Sosyal

Vizite www.socialsecurity.gov nenpot le pou aplike
pou benefis, ouvri yon kont my Social Security,
jwenn piblikasyon yo, epi pou jwenn repons pou
kesyon moun konn poze souvan. Oswa, rele nou
gratis nan 1-800-772-1213 (pou moun ki soud oswa
moun ki difikilte pou tande, rele nimewo TTY nou an,
1-800-325-0778). Nou ofri sévis entéprét gratis pou
ede w regle zafé w nan Sekirite Sosyal. Sevis entépret sa
yo disponib kit ou pale avek nou pa telefon kit se nan
biwo Sekirite Sosyal la ou vini. Nou ka reponn kesyon
ki presizeman gen rapo ak ka pa w la de 7 & dimaten
jiska 7 e diswa, de lendi a vandredi. Jeneralman ou pap
gen pou ret tann twop si w rele apré madi. Nou trete
tout apél yo defason konfidansyél. Nou vle asire tou ou
resevwa sevis ki egzat epi avek koutwazi, kidonk yon
dezyem reprezantan Sekirite Sosyal la siveye kek nan
apel telefonik yo. Nou ka bay kék enfomasyon jeneral
atrave sevis telefonik otomatik 24 sou 24. Epi, sonje tou,
sitweb nou an, www.socialsecurity.gov, disponib pou
ou nenpot lé epi nenpot kote!

